ՀԻՄՆԱՎՈՐՈՒՄ

1. Իրավական ակտի ընդունման անհրաժեշտությունը.
Որոշման նախագծի ընդունումը պայմանավորված է գեղանկարիչ Հակոբ Հակոբյանի հեղինակած «Սարերում» որմնանկարի /հանրապետական նշանակության հուշարձան, այսուհետ՝ Որմնանկար/ անվտանգ պահպանությունն ապահովելու և պատշաճ սպասարկում իրականացնելու անհրաժեշտությամբ: Որմնանկարը ՀՀ կառավարության 2016 թ․ ապրիլի 28-ի N 421-Ն որոշման համաձայն անժամկետ և անհատույց օգտագործման իրավունքով ամրացվել է «Գյումրու Վ. Աճեմյանի անվան պետական դրամատիկական թատրոն» ՊՈԱԿ-ին (այսուհետ՝ ՊՈԱԿ), որի հետ 12.06.2017 թվականին կնքվել է Որմնանկարի անհատույց և անժամկետ օգտագործման պայմանագիր: ՀՀ վարչապետի աշխատակազմի ղեկավարի հանձնարարականով Որմնանկարը 2024 թ. նոյեմբերին տեղափոխվել է Գյումրու համայնքապետարանի շենքի 3-րդ հարկ (հասցեն՝ քաղաք Գյումրի, Վարդանանց հրապարակ 1), ուստի անհրաժեշտություն է առաջացել Որմնանկարը ՊՈԱԿ-ից հետ վերցնել և անժամկետ, անհատույց օգտագործման իրավունքով տրամադրել Գյումրի համայնքին Որմնանկարի հետագա պահպանությունն իրականացնելու նպատակով:
2. Ընթացիկ իրավիճակը և խնդիրները. 
2022 թվականին ՀՀ վարչապետին է դիմել Շիրակի մարզպետը տեղեկացնելով, որ ՊՈԱԿ-ի շենքում տեղադրված և հանրապետական նշանակության հուշարձանի կարգավիճակ ունեցող «Սարերում» որմնանկարը գտնվում է անմխիթար վիճակում, ողջ մակերեսին առկա են խոշոր ճաքեր, մաշվածքներ, քերծվածքներ, աջակողմյան ստորին հատվածն ունի խոնավության հետքեր, թատրոնի շենքում բացակայում են որմնանկարի պահպանման համար անհրաժեշտ պայմաններ, ջերմաստիճանը չի համապատասխանում որմնանկարի պահպանման համար սահմանված անհրաժեշտ չափորոշիչներին, որմնանկարի ճաքերը վերջին տարիներին ավելացել են և առաջարկել է Որմնանկարը տեղափոխել պահպանման համար առավել  նպաստավոր և հարմարավետ վայր:
Վերոգրյալով պայմանավորված՝ ՀՀ վարչապետի աշխատակազմից ստացվել է հանձնարարական Որմնանկարի տեղափոխման հարցը քննարկելու վերաբերյալ: ՀՀ ԿԳՄՍ նախարարության, Շիրակի մարզպետարանի և Գյումրի համայնքի միջև քննարկումների արդյունքում ի վերջո որոշվել է Որմնանկարը տեղափոխել Գյումրու համայնքապետարանի շենք (հասցեն՝ քաղաք Գյումրի, Վարդանանց հրապարակ 1): Որմնանկարի տեղափոխման աշխատանքներն իրականացվել են 2024 թ. օգոստոս-նոյեմբեր ամիսներին՝ Որմնանկարը տեղափոխվել է Գյումրու համայնքապետարանի շենքի 3-րդ հարկ և տեղում վերականգնվել ու ամրակայվել:
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության կրթության, գիտության մշակույթի և սպորտի  նախարարության կողմից:
4. Ակնկալվող արդյունքը.
Որոշման ընդունմամբ Որմնանկարը Անժամկետ, անհատույց օգտագործման իրավունքով կտրամադրվի Գյումրի համյանքին, ինչն էլ հնարավորություն կտա առավել արդյունավետ իրականացնել հանրապետական նշանակության հուշարձանի պահպանությունը:
5. ««Գյումրու Վ. Աճեմյանի անվան պետական դրամատիկական թատրոն» պետական ոչ առևտրային կազմակերպությունից Հակոբ Հակոբյանի «Սարերում» որմնանկարը հետ վերցնելու և անժամկետ, անհատույց օգտագործման իրավունքով Գյումրի համայնքին տրամադրելու մասին» Հայաստանի Հանրապետության կառավարության որոշման նախագծի ընդունման կապը ռազմավարական փաստաթղթերի հետ.
««Գյումրու Վ. Աճեմյանի անվան պետական դրամատիկական թատրոն» պետական ոչ առևտրային կազմակերպությունից Հակոբ Հակոբյանի «Սարերում» որմնանկարը հետ վերցնելու և անժամկետ, անհատույց օգտագործման իրավունքով Գյումրի համայնքին տրամադրելու մասին» Հայաստանի Հանրապետության կառավարության որոշման նախագիծը բխում է «Հայաստանի վերափոխման ռազմավարության» 2050 ցուցանիշների Մեր ազգային արժեքները մասի 10-րդ կետից՝ նկատի ունենալով, որ Հակոբ Հակոբյանի «Սարերում» որմնանկարը հանդիսանում է ազգային արժեքների նյութական ժառանգության բաղադրիչների կարևորագույն մաս: Գործընթացի իրականացմամբ կապահովվի նաև արժեքավոր հուշարձանի  պահպանական միջոցառումների կազմակերպումը:
ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին N 1902-Լ որոշմամբ հաստատված N 1 հավելվածի «Կրթության, գիտության, մշակույթի և սպորտի նախարարություն բաժնի «Մշակույթ մասի 33-րդ կետով սահմանված պահանջի հետ կապը հուշարձանի վերաբերյալ հանրությանը հստակ տեղեկատվության տրամադրման գործընթացների իրականացումն է, այն բնական միջավայրում ցուցադրելու, մշակութային զանազան միջոցառումների իրականացման հնարավորությունների ստեղծումն է:
6. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
[bookmark: _GoBack]««Գյումրու Վ. Աճեմյանի անվան պետական դրամատիկական թատրոն» պետական ոչ առևտրային կազմակերպությունից Հակոբ Հակոբյանի «Սարերում» որմնանկարը հետ վերցնելու և անժամկետ, անհատույց օգտագործման իրավունքով Գյումրի համայնքին տրամադրելու մասին»  Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում լրացուցիչ ծախս չի առաջացնում: 


